
        
            
                
            
        

    
	М. ГОРЬКИЙ

	 

	ЗАХИДАЛ

	 

	“УЛСЫН ХЭВЛЭЛИЙН ГАЗАР” Улаанбаатар хотноо 1969 онд эрхлэн хэвлүүлсэн “М. ГОРЬКИЙ : ТҮҮВЭР ЗОХИОЛ II БОТЬ (найраглал, өгүүллэгүүд)” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2025 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ЗАХИДАЛ

	 

	Бүгчим шөнө вагоны нэгэн тасалгаанд миний хажууд яваа адгуухан жижиг хүн надад нэг хачин явдлыг ярив. Дээрэмдүүлсэн юм уу гэмээр тэр хүн ханиалган бүгшиж доод орон дээр чөргөр гараа дэрлэн хэвтэнэ. Би дээр орон дээрээс тонгойн түүний туранхай царай, тайван бус хар нүдийг харж бүдэгхэн нарийн дуугаар ярихыг сонсож хэвтэв. 

	Зуны эхэн сар гарчихсан, монос цэцэглэж, зөгий дүнгэнэн цэцэг дээр дэрвэлзэж байсан үе юм даг. 

	Намайг голын эрэг рүү дөтлөн очтол, далдуу модон доорх сандал дээрээс цагаан платьетай хүүхэн түргэн босож цэцэрлэгийн дундах эл хуль болсон замаар орж надаас дөлөөд явчихлаа. Явуутаа нимгэн ороолтынхоо сэжүүрээр нулимсаа арчина. 

	— Бие жижиг, нуруу тэгшхэн, яг л охин доо. Би ч уйлж байна гэдгийг мэдлээ. Энэ сандал дээр үнгэгдсэн захидал уншаад сууж уйлж суухыг нь би урьд нэг удаа харсан юм. Уйлсны учрыг ч би мэдэж байлаа. Бэлэвсэрсэн хүүхэн нэгэн сэтгүүлчийг харж явдаг болсон юм байж. Тэгсэн цаадах нь орхиж хамаг явдал дуусжээ. Цаг бусын найдваргүй юмны хойноос уйлж байхын хэрэг ер юу байна даа?

	— Тэгэхэд би биеэ барьж чадалгүй түүнд мэдэгдэлгүй, анх удаагаа уулын бэл рүү бууж гол руу очсон юм. Зуны эхэн сар гарчхаад байхад дэмий уйллаа гэж түүнийг бодохоос арга барагдав. Одоо хоёр дахь удаагаа очиж байгаа минь энэ. Цэцэрлэг алтан нарны туяанд умбасан, хаврын сайхан үнэр ханхийсэн, агаар дарс адил сэнгэнэсэн сайхан өдөр байсан боловч дахиад сэтгэл минь уйтгартай боллоо. Гол ч яах вэ сахлаг ногоон дундаас цэнхэр хилэн дэвссэн юм шиг зурайж байв. Ус аажуухан, намуухан аятайхан урсаж байхад тэр хүүхэн уйлсан сууж байх юм. Ийм сайхан намуухан уянгатай үед чинь хүн баяр баясгалангаа бодох ёстой, баярласан тийм өдөр аз жаргалтай найдлага төрдөг гэв. 

	Ингэж яриад тэр хүн нүдээ аньж яриагаа тасалснаа уруулаа хөдөлгөж байгаад учир зүггүй уурлан, 

	— Амьдралаа худал хуурмагаар дүүргэсэн уур хортой сармагчин адил, ой гутам чалчдаг, амьдралын аливаа баяр жавхланг үзэн яддаг, атаархсандаа гоё сайхныг харж чаддаггүй, арчаагүй доройгоо нуухын тулд юм бүхэн рүү заваан муухайг цацаж явдаг наймаалж адил шаналаагчийг би үзэн яддаг. Авьяасгүй жүжигчин шиг сүржигнэн дөвчигнөж, хүний хамаг мэдрэх сэрэх бүхнийг гуйвуулан хутгагчийг үзэн ядаж байна гэв. 

	Тэр хүн юманд хатгуулсан мэт босон харайгаад тун аягүй инээмсэглэснээ миний улаан нүүр лүү харж байгаад цааш нь

	— Нөгөө хүүхэн улам ч цаашаа яваад байна. Замаар яваа нь бүр харагдахаа болиод, моддын хоорондуур л цагаан платье нь цухалзах боллоо. Би түүний сууж байсан сандал дээр суугаад, хөөрхий хүүхнийг уймруулсан олиггүй захиа ногоон дотор хэвтэж байгааг гэнэт харлаа. 

	— Шал дэмий юм хийж байгаагаа гэнэт бодсон чинь бүр айх шиг боллоо. Би тэр дороо захиаг авч хажуудаа тавиад чүдэнз асааж өнөө захиаг шатаавал шар дөл дүрэлзэн дурамжхан шатлаа. Цаасны бөөн хар үнсэн дундуур улаан хялгас адил гал зурсхийн унтрахад үнс цэгээн болж, захианы үгс харлан тодорлоо. Энэ бүгдийг би анхааралтай тэгсэн мөртөө харамсан ажиглалаа. Инээд хүрмээр ийм үедээ би чухам юу бодсоноо санахгүй байна. Тийм үедээ ер нь инээд хүрмээр байснаа санаж байна. Ер нь ч бодоод байсан юм байхгүй, зүгээр л үнсийг нь хараад сандал дээрээс хийсгэж унагаачихгүй юм сан гэж яагаад ч юм амсхийгээд сууж байснаа санаж байна гэв. 

	Сайх хүн яаран тамхи татлаа. Түүний хүүхдэрхүү царайг гэрэлтүүлнэ. Хамар нь сүүдэртэн айхавтар сунаж харагдана. 

	— Гэнэтхэн хөлийн чимээ гарлаа. Харсан чинь нөгөө хүүхэн хажууд ирээд зогсчихсон үнс рүү бас л харж байлаа. Би босож малгайгаа авлаа.

	Аяархан тэгсэн мөртөө шаардангуй «Өршөөгөөрэй, би нэг юмаа орхиод...» гэхэд нь үнс рүүгээ зааж

	— Захиаг чинь шатаачихсан гэсэнд хариуд нь

	— Энэ чинь... яасан хачин юм бэ? гэж уурсангуй хэлэх үг дуулдав. 

	Тэгээд эргэж явснаа дахин зогсоод, тун ширүүн

	— Хачнаар барахгүй юм болжээ. Миний энд сууж байсныг харсаар байж... ичдэг болоосой доо! гэчхээд яваад өглөө. 

	Явсаар л байна. Би малгайгаа өмсөлгүй араас нь удтал харж зогслоо гээд нэг л эвгүй инээснээ ор дээрээ хэвтэв. Тэгснээ удсан ч үгүй. 

	— Залуучууд ингэж байдаг байх даа гэж, та юу гэж бодож байна? Энэ бүхэн ноднин тавдугаар сарын эцсээр болсон юм шүү. Би дөчин гурван настай хүн, инээдтэй юм болсон байгаа биз? гэж надаас асуухад нь би

	— Инээгээд байх юм ч алга аа гэв. 

	— Гэхдээ... хөгтэй явдал... 

	Тэгээд нөгөө хүн нүдээ аниад удтал хөдлөхгүй хэвтлээ. Надад ч унтаж байгаа юм шиг л харагдсан. 

	Хөшигтэй цонхны цаагуурх үнэгэн харанхуй дотор чийдэнгийн гэрэлд саглагар модод харлан жирэлзэнэ. Газар нэлдээ хавтгай хар юм харагдана. Төмөр утас нэг дээшлээд нэг доошлоод байх шиг санагдана. Учир замбараагүй энэ их хөдөлгөөн дундуур бидний галт тэрэг тачигнана. 

	Миний хамт яваа хүн гэнэт бүдэгхэн дуугаар

	— Үнэхээрийн царайлаг, торомгор тунгалаг нүдтэй хүүхэн байна лээ гэж тов тодхон хэллээ.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	Өрөлтөд 1968 оны 1-р сарын 25-нд. 

	Хэвлэлтэд 1969 оны 3-р сарын 25-нд

	 

	Цаасны хэмжээ 84X108 1/32. 

	х. х. 10 

	х. х. н. 16, 4 

	т. х. 16, 6 

	 

	Хэвлэсэн тоо 8000

	 

	х. г. № 260/68

	Зах № 446 

	 

	Үнэ 4 тө. 90 мөн. 

	 

	Улсын Хэвлэлийн Газар 

	Улаанбаатар, Их сургуулийн гудамж 1. 

	Д. Сүхбаатарын нэрэмжит Хэвлэлийн Комбинат 

	Улаанбаатар. Сүхбаатарын талбай 2.

